
ABSTRACT

U ovom radu analizira se koncept javne diplomacije u odnosu na pojmove
tradicionalne diplomacije i propagande, te se propituje znacenje ovog pojma
u kontekstu primjene koncepata meke, tvrde, i pametne moci drzava. Takoder,
analizira se i upravljanja procesom komuniciranja u okviru aktivnosti javne
MAP EDUCATION diplomacije, kao i pitanje odnosa medija i drugih komunikacijskih kanala i
AND HUMANITIES jgvne diplomacije u novom digitalnom komunikacijskom ekosistemu. Javna
velume/Issue 2 diplomacija ubrzano se okrece online komunikacijskim kanalima i alatima kako
issh: Szggggysﬂ 323";‘,5223:7,232? bi dosegnula javnosti u stranim zemljama. U sve vecoj mjeri prepoznaje se da
Academic publishing.  tradicionalne metode i tehnike komuniciranja s javnostima gube na znacaju i

javne diplomacije, a pitanje interaktivnostii dijalologa s novim ciljnim grupama

Uvod

Javna diplomacija danas predstavlja glavni
instrument komuniciranja u diplomatskim arsenali-
ma ambasada, stranih razvojnih agencija, medun-
arodnih organizacija, asocijacija i institucija koje
Zele da osvoje srca i umove javnosti u onim pod-
rucjima, zemljamai i teritorijama na kojima provode
bilateralne i multilateralne diplomatske aktivnosti.
Javnodiplomatske aktivnosti su komplementarne
onima koje provodi tradicionalna diplomatija, ali su
nacini komunikacije, metode i ciljne javnosti razlici-
ti. Aktivnosti javne diplomatije se izvode simultano,
ili uz podrsku drugih, netradicionalnih diplomatskih
aktivnosti, kao sto su ekonomska, kulturna, medijs-
ka, sportska diplomacija, i sl.

Mediji i komunikacije su glavni elementi u
javnodiplomatskom portfoliju. Mediji i komunika-
tori imaju dvostruku ulogu u javnoj diplomaciji: a)
posredno, kao prenosnici informacija i b) izravno,
kao aktivni kreatori javnog mnijenja.

U okviru ovoga rada predstavljena je gene-
za razvoja koncepta javne diplomacije, te su pred-
stavljene razlike i slicnosti sa drugim diplomatskim
i komunikacijskim aktivnostima. Ukazano je na po-
teskoce u razlikovanju ovog termina od propagand-
nih aktivnosti drzava, te je razmatrano koristenje
javne diplomacije u primjeni razli€itih tipova moci
kojima drzave raspolagaju. Na kraju su predstavlje-
ni i kljucni aspekti online/digitalne diplomacije kao
novog trenda u razvoju teorije i prakse javne diplo-
macije.

Geneza razvoja javne diplomacije

Pojam javne diplomacije koristi se u diplo-
matskoj praksi te teorijama medunarodnih odnosa
i diplomacije od druge polovine 20. vijeka, ali je u ra-
zlicitim kontekstima koristen jos u 19. vijeku. Termin
javna diplomacija (eng. public diplomacy) prvi put
se pojavio u magazinu London Times 1856., te potom
u New York Times-u 1871. i 1916. godine u kontekstu
otvorene javne diplomacije. Nakon Prvog svjetskog
rata, termin je koristio i predsjednik SAD-a Woodrow
Wilson u govoru pred americkim Kongresom 1918.
godine kada je govorio o prihvatanju principa javne
diplomacije (Cull, 2006). Nakon Drugog svjetskog
rata, na inauguralnoj sjednici Generalne skupstine
UN-a 1946. godine, prvi predsjedavajuci ovog tijelq,
belgijski premijer i ministar vanjskih poslova, Henri
Spaak, govorio je o ,novom dobu javne diplomaci-
je”. (Jelisi¢, 2012, p. 35-36).

Pojam javne diplomacije u savremenom
znacenju, prvi je upotrijebio Edmund Gullion, amer-
iCki karijerni diplomata i dekan Fletcher School of
Law and Diplomacy na Tufts univerzitetu, u kontek-
stu otvaranja Edward R. Murrow Center for Public
Diplomacy na toj visokoj §koli 1965. godine (Wolf,
Rosen, 2004; Cull, 2009; Jelisi¢, 2012; PDAA, 2021).
U jednoj od prvih broSura tog centra navedena je i
deskriptivna definicija javne diplomacije:

Javna diplomacija ... bavi se utjecajem na
stavove javnosti o formiranju i izvrSenju vanjske
politike. To obuhva¢a dimenzije medunarodnih
odnosa izvan tradicionalne diplomacije; kultiviran-
je vlada putem javnog mnijenja u drugim zemlja-
ma; interakciju privatnih skupina i interesa u jednoj
zemlji s onima u drugoj; izvjeStavanje o vanjskim
poslovima i njihov utjecaj na politiku; komunikaciju
sa onima koji se bave komunikacijom, kao i izmmedu
diplomata i stranih dopisnika; te procesi inter-kul-
turnih komunikacija. U srediStu javne diplomacije
je tr(;nsnocionolni protok informacija i ideja. (PDAA,
2021).

Geneza razvoja moze se posmatrati kroz tri
modela koja je formulirao Eytan Gilboa (2008) koji
predstavljaju historijski razvoj javne diplomacije od
druge polovine 20. vijeka do danas:

e Osnovni hladnoratovski model pojavio se
tokom perioda hladnog rata i najvise je
bio zastupljen u javnodiplomatskim aktiv-
nostima SAD-a i Sovjetskog Savezq, koji su
ga koristili da proSire sfere utjecaja putem
elektronskih medija, kao glavnih komunik-
acijskih kanala.

e NedrZavni transnacionalni model pred-
stavlja javnodiplomatski odgovor na rast
uloge i znaéaja nedrzavnih aktera (koji ne
posjeduju vlastite medije) na driavnoj i
medunarodnoj sceni.

e Domacéi PR model bazira se na postavci da
strana vlada angazuje domaéu PR agenci-
ju, kako bi osigurala vecu legitimnost jav-
nodiplomatskim kampanjama, i u isto vri-
jeme prikrila ko provodi te aktivnosti.

Masovni mediji su tokom historije imali ve-
liku ulogu u razvoju javne diplomacije, a to se po-
kazalo tokom perioda tzv. ,hladnog rata”, koji je
poceo nakon zavrdetka Drugog svjetskog rata 1945.
godine i trajao raspada Sovjetskog saveza i pada
komunizma 1991. godine. U tom periodu ,komunik-
acijski ratnici”, s obje strane tzv. ,Zeljezne zavjese”
izmedu Istoka i Zapada, su koristili razliite strategije

mas-medijske komunikacije u javnodiplomatskim
aktivnostima.

Sjedinjene Americke Drzave (SAD) se sma-
traju kolijevkom javne diplomacije i zemljom koja
javnodiplomatske aktivnosti koristi kao glavni ko-
munikacijski vanjskopoliticki instrument u zemlja-
ma s kojima bilateralno saraduje, alii na globalnom
diplomatskom planu. Ameri¢ko ministarstvo van-
jskih poslova (eng. The United States Department of
State ili U.S. State Department) koristi javnu diplo-
maciju kroz programe pod pokroviteljstvom viade,
kreirane s namjerom da se informira ili utice na jav-
no mnijenje u drugim zemljama. (U.S. Department
of State, Dictionary of International Relations Terms
cit. prema Wolf & Rosen, 2004). Iz ovoga se vidi da
je osnovna namjera da se putem komunikacijskog
menadZmenta, usmjerenog ka ciljnim publikama u
stranim zemljama, doprinosi realizaciji javnodiplo-
matskih ciljeva. Putem strateSkog upravljanja ko-
munikacijoma informiraju se odredene javnosti, a u
isto vrijeme se doprinosi kreiranju javnog mnijenja
tako da ima pozitivhe stavove o americkim diplo-
matskim pristupima i otvorenim vanjskopolitickim
pitanjima.

SAD su skoro pola vijeka, kao glavni javnodi-
plomacijski instrument, koristile Americku informa-
tivnu agenciju (The United States Information Agen-
cy — USIA). Vlada SAD-a je razvila javnodiplomatski
instrumentarij putem kojeg je promovirala svoje
nacionalne interese. Tu su dominirali elektronski
mediji - radio i TV - koji su emitovali programe na
razli€itim jezicima, a neki su aktivni i danas, kao Sto
su Glas Amerike (eng. Voice of America), Radio Slo-
bodna Evropa (eng. Radio Free Europe) Radio i TV
Liberty. Tokom Hladnog rata emitovani su i medun-
arodni satelitski TV programi kao Sto su Worldnet i
Dialogue, a koristeni su i elektronski mediji prema
ciljanim lokacijama kao Sto su radio i TV programi
Marti, usmijereni prema Kubi. Na Istoku su pokrenu-
ti medunarodni radijski programi, kao Sto su Radio
Moskva i Kineski radio Internacional, koji su komuni-
cirali drugu stranu hladnoratovske price.

Nakon hladnog rata u SAD-u su pokrenu-
ti i programi Radio Free Asia usmijereni prema Kini,
te Radio Free Iraq za gradane Iraka. Ove aktivno-
sti emitiranja RTV programa i medijske diplomaci-
je odvijale se se u okviru USIA-a do 1999. godine,
kada je ova agencija integrirana u State Depart-
ment. Grupa zaduZena za planiranje te integracije
USIA dala je 1997. godine i novo tumacenje javne
diplomacije u kojoj su razvidni elementi upravljanja
komunikacijoma: ,Javna diplomacija nastoji pro-

movirati nacionalne interese SAD-a putem razumi-
jevanja, informiranja i utjecanja na strane publike”
(PDAA, 2021). Ova definicija pokazuje zna&aj upravi-
janja komunikacijoma u javnoj diplomaciji SAD-a.

Po prestanku rada USIA, u okviru State De-
partment-a, uspostavljen je Ured za javne poslove
(eng. Bureau of Public Affairs), na cijem &elu se
nalazi drzavni podsekretar za javnu diplomaciju i
javne poslove Eeng. Under Secretary for Public Di-
plomacy and Public Affairs). Taj ured je zaduzen za
javnu diplomaciju i komunikaciju, ali ne i za emiti-
ranje. Za emitiranje medunarodnih RTV programa,
koje sponzorira Vlada SAD-q, zaduZen je Odbor di-
rektora za radiodifuziju (eng. Broadcasting Board of
Directors), koji je nezavisan od State Department-g,
a njegov rad nadzire Odbor guvernera za radiodi-
fuziju (eng. Broadcasting Board of Governors -BBG).
(Vrabec-Mojzes, 2008).

Pored SAD-q, i druge zemlje koriste javnu di-
plomaciju za komuniciranje sa javnostima u stranim
zemljama. Pretpostavka je da sve zemlje s razvijen-
om diplomatskom mrezom, u svom portfoliju ko-
riste javnodiplomatske aktivnosti za pridobijanje
paznje javnosti u zemljama s kojima odrzavaju dip-
lomatske odnose na bilateralnom i multilateralnom
nivou. U tom kontekstu predstavit ¢emo i poziciju
Europske unije (EU), koja vie od pola vijeka razvija
instrumente, platforme i kanale javne diplomacije.

Tako i Europska unija (EU), vise od pola vije-
ka razvija instrumente, platforme i kanale javne di-
plomacije. Javna diplomacija EU razvijala se u dvije
faze koje su omedene periodom prije i poslije pot-
pisivc):njo Lisabonskog ugovora (Lisabonski ugovor,
2007).

U dokumentu o nau¢enim lekcijoma, u ok-
viru obiljeZavanja 50 godina EU i pregleda rada
javne diplomacije EU, prezentiran je i nacin na koji
je EU upravljala komunikacijoma s javnostima u
javnodiplomatskim aktivnhostima u predlisabonskoj
fazi:

Javna diplomacija bavi se utjecanjem na
stavove javnosti. Ona nastoji promovirati interese
EU putem razumijevanja, informiranja i utjecanja. To
podrazumijeva jasno objasnjavanije EU ciljeva, poli-
tika i aktivnosti i poticanje razumijevanja tih ciljeva
putem dijaloga s gradanima, grupama, institucija-
ma i medijima. (European Commission, 2007, p.13).

U Priru¢niku za informiranje i komuniciranje
EU Delegacija u tre¢im zemljama i medunarodnim

organizacijama iz 2012, predstavljen je EU pristup
javnoj diplomaciji u postlisabonskom periodu, koji
je u osnovi jos uvijek baziran na jednosmjernoj ko-
munikaciji:

Javna diplomacija obuhvac¢a niz eleme-
nata iz zagovaranja i javnog uvjeravanja, i obi¢no
je usmjerena na medije i kreatore politika, u formi
pruzanja osnovnih informacija putem internetq,
platformi drustvenih medija, publikacija, ili eksplic-
itnije putem seminara i konferencija, ¢esto ukljucu-
jujuci informirane publike kao §to su privatni sektor,
akademska zajednica, organizirano civilno drustvo i
opsta javnost, odnosno gradani. Zajednicki nazivnik
svih definicija ,javne diplomacije” je njen krajnji cilj
— poboljSanje percepcije jovnosti/svijesti o] Jzemlji
ili organizaciji kao) akteru na svjetskoj sceni. (EEAS/
DEVCO, 2012)

Javna diplomacija tokom svoje geneze
prosla je kroz razliCite faze razvoja i ponovo se
nasla u fokusu javnosti poCetkom 21. vijeka. Brojni
analiti¢ari i teoretiCari (Nye, 2004; Melissen 2005¢;
2005b; Cull, 2009; Gygax, Snow, 2013) suglasni su
da je novi koncept javne diplomacije nastao nakon
teroristickih napada na Sjedinjene Americke Drzave
1. septembra 2001. godine (koji se ¢esto oznacava
kao 9/11 period). Vlada SAD-a nakon napada 9/11
poduzima cijeli niz javnodiplomatskih kampanja s
ciliem informiranja javnosti u razlicitim zemljama
svijeta, i odgovora na komunikacijske izazove koje
su uputili teroristi (Gregory, 2008; Hoolbroke, 2001;
Nye, 2004; Sharp, 2005). Neposredno nakon napa-
da od 9/11, u medijima i struénoj javnosti, fluktuirali
su razliciti pristupi kako efiksno odgovoriti na te iza-
zove.

Jedna grupa eksperata, kao sto su Williaom A.
Rugh, Keith Reinhard i Peter G. Peterson, ukazivali su
na potrebu da se ide izvan okvira javne diplomatije
i operira na nivou vojnih ,strateskih komunikacija”.
Oni su preporucivali korporativhe marketinske pro-
cedure kao sredstvo da se dobije rat protiv teror-
izma. Bilo je i onih koji su se zalagali za integriranje
javnih poslova (eng. public affairs) i javne diplo-
matije. Vojni establiSment je propagirao koristenje
instrumenata psiholoskih operacija i psiholoskog
ratovanja (eng. psychological operations/PSYOP,
psychological warfare), upravljanja percepcijom
(eng. perception management) i strateskog uti-
caja (eng. strategic influence). Cilj je bio integrirati
sve instrumente tvrde i meke modéi i kreirati ,total-
nu diplomaciju” koja je trebala da bude svojevrstan
komunikacijski hibrid. Medutim, zagovornici javne
diplomatije poput Shaun Riordan i Jan Melisse-

Available Online, on

na bili su daleko oprezniji, i pristupili su rjeSavanju
problema iz drugacije perspektive, te istakli nedo-
statke vojno-komunikacijskog pristupa, ukljucujuci
i probleme autoriteta i kontrole, kao i odgovornosti
(Gygox, Snow, 2013: 21; Hoolbroke, 2001; Nye, 2004;
Sharp, 2005).

KoriStenje ratne retorike, jednosmjernih ko-
munikacijskin  kampanja, te javnodiplomatskih
aktivnosti baziranih na nametanju samo jednog
sistema vrijednosti (ameri¢kih), nije omoguéilo da
se ,0svoje srca i misli” ciljnih javnosti u drugim zem-
ljlama. To je ukazalo na potrebu razvoja drugacijeg
javnodiplomatskog pristupa i razvoja novog kon-
cepta javne diplomacije.

Taj koncept karakteriSe otvoren pristup i
dijaloska komunikacija sa javnostima u drugima
zemljoma, aktivnije ukljuCivanje aktera civilnog
drustva u javnodiplomatski dijalog, umrezavanje,
te intenzivnije koriStenje novih informacijsko-ko-
munikacijskih tehnologija baziranih na internetuy,
koje omogucavaju dvosmijernu interaktivnu komu-
nikaciju. Kao rezultat tog pristupa, sada se govori o
,Novoj javnoj diplomaciji“.

Jan Melissen objasnjava da ,,novi javnodip-
lomatski” pristup naglasava to da javna diplo-
magcija vise nije ograni¢ena na slanje poruka, pro-
motivne kampanije, ili Cak direktne viadine kontakte
sa stranim javnostima u inostranstvu, koje se ko-
riste u vanjskopoliticke svrhe. Po njemu, tu se radi
o izgradnji odnosa sa akterima civilnog drustva u
drugim zemljama i o kreiranju i odrzavanju mreza
odnosa izmedu nevladinih organizacija kod kuée
i U inozemstvu. On smatra da €e praktiCari javne
diplomacije sutrasdnjice biti operatori u slozenim
transnacionalnim mrezama, te istice da je zbog
toga izgradnja povjerenja i omoguéavanje prek-
ograni¢nih veza civilnog drustva dio njihove os-
novne djelatnosti (2005b, pp. 22-23).

Uporedni prikaz upravljanja komunikaci-
jom stare i nove javne diplomacije

Tabelal:
Upravljanje komunikacijom - stara i nova javna
diplomacija (Izvor. Cull, 2009)

Dominantne karakteristike

Stara javna diplomacija

Nova javna diplomacija

1. Identitet medunarodnih aktera | Drzavni

Drzavni i nedrzavni

2.  Tehni¢ko okruzenje Kratkotalasni radio
Stampa, Novine,

Telefoni

Satelit, Internet,
Vijesti u realnom vremenu,

Mobilni telefoni

3. Medijsko okruzenje Jasna linija izmedu

medijskih sfera

domacéih i medunarodnih

Zamagljena granica izmedu domacih i
medunarodnih

medijskih sfera

4.  lzvor pristupa

teorije propagande

Javna diplomacija nastala iz

politickog zagovaranja i

Javna diplomacija nastala iz
korporativnog brandinga i

teorije umrezavanja

5. Terminologija

“Prestiz”

“Internacionalni imidz”

“Meka moc”

“Brendiranje drzave”

6. Struktura uloge

Od vrha prema dolje, akteri prema
ljudima u stranoj zemlji

Horizontalno, facilitirano od aktera

7. Priroda uloge

Ciljano slanje poruka

Izgradnja odnosa

8. Glavni cilj
jem

Upravljanje medunarodnim okruzen-

Upravljanje medunarodnim okruzenjem

R. S. Zaharna (2010) elaborira politicke i ko-
munikacijske dinamike na medunarodnoj sceni koji
se releventni za razumijevanje ,nove javne diplo-
macije”. Po njemu ove dinamike definisane su kon-
figuracijom 1J) aktera i njihovih politickih ciljeva, 2)
komunikacijskih tehnologija, i to iz perspektive ko-
munikacije, i 3) nagina na koji se ovi novi akteri or-
ganizuju i koriste te tehnologije da ostvare politiCke
ciljeve. On smatra da ako je pomak od tradicionalne
diplomatije ka javnoj diplomatiji bio u jednostav-
nom dodavanju novih elemenata, pomak od javne
diplomacije ka novoj javnoj diplomaciji ogleda se u
novc;j dinami&noj konfiguraciji tih elemenata (2010,
p.83).

Tajna i javna diplomacija - tradicionalni i
savremeni pristup diplomatskoj komunik-
aciji

Determiranje pojma javne diplomacije mo-
guce je uciniti i uporedivanjem s ,klasicnom®, ,ta-
jnom” ili tradicionalnom diplomacijom, a i tu je vaz-
no stratesko upravljanje komunikacijom.

Klasi¢na diplomacija bavi se uspostavljan-
jem i odrzavanjem vanjskopolitiCkih odnosa izmedu
vlada dvaiju ili viSe zemalja. Primarno je fokusirana
na zvani¢ne odnose medu viadama tih zemlja. U
tom kontekstu ambasador jedne zemlje predstavi-
ja svoju vladu u zemlji domacing, i zaduzen je za
sluzbene relacije sa zvani¢nicima zemlje domaci-

na. Obi¢no se tradicionalne diplomatske aktivno-
sti odvijaju na sastancima ,iza zatvorenih vrata”,
bez prisustva javnosti i medija, pa se Cesto takav
vid diplomatske komunikacije naziva i ,tajna diplo-
macija”. Javnost uglavnom dobija informacije o tim
diplomatskim sastancima i aktivnostima putem
saopstenja koja pripremaju uredi za odnose s jav-
no$¢u ministarstava vanjskih poslova iliambasada.

Javna diplomacija razlikuje se od tradi-
cionalne, jer se bavi ne samo komunikacijom sa
vlastima, ve¢ i sa svim relevantnim nevladinim i
ne-drzavnim akterima (eng. non-state actors).
Javnodiplomatske aktivnosti uklju¢uju komunikaci-
jus pojedincimaiorganizacijaomakoje surelevantne
za ambasadu, razvojnu agenciju ili medunarodnu
organizaciju koja djeluje u zemlji domacina. Takve
aktivnosti ukljucuju predstavnike medija, civilnog
drustva, te organizacija i institucija iz oblasti kulture,
sporta, biznisa, religijskih institucija i neformalnih
grupa gradana. Ti nedrzavni akteri predstavljaju ki-
juénu ciljnu javnost javnodiplomacijskih aktivnosti,
jerimaju (il mogu imati), utjecaj na politicka, ekon-
omska, socijalng, kulturna i druga desavanja u svo-
joj zemlji.

Osim ciljnih javnosti, i pozicije komunikato-
ra u tradicionalnoj i javnoj diplomaciji su razlicite.
U tradicionalnoj diplomaciji klju€ni komunikatori su
ambasadori, ¢lanovi diplomatskog kora, ili pred-
stavnici institucija vlasti, dok se u javnoj diplomaciji
angazuju pojedinci i organizacije iz svih sfera drust-
venog, kulturnog, sportskog i poslovnog miljeq, koji
mogu prenijeti razlicite poruke publikama u zemlji
domacina.

Distinkciju tradicionalne i javne diplomaci-
je moguce je sagledati i komparativnom analizom
ovih pojmova. Diplomacija predstavlja vodenje
drzavnih vanjskopolitickin poslova posredstvom
sluzbenih odnosa s drugim drzavama i medun-
arodnim organizacijoma, smatra Safet Halilovi¢
(2012), dok je za Radovana Vukadinovi¢a (1998)
diplomacija organizirana drustvena djelatnost
predstavljonja drzave u medunarodnim odnosi-
ma i realizacija drzavnih vanjskopolitickih ciljeva
mirnim sredstvima. Diplomatija je, Miodragu Miti¢u
(1999), spoljnopoliticka djelatnost drzave u odnosu
na druge subjekte medunarodnog prava i medun-
arodnih odnosa (drzave i medunarodne organi-
zacije).

Nicholas J. Cull (2009) posmatra diplo-
maciju kao neratne mehanizme koje Kkoriste
medunarodni akteri za upravljanje medunarodnim

AvqilubIeOnline,on o

okruzenjem. U danasnje vrijeme taj akter moze biti
drzava, multinacionalna korporacija, nevladina or-
ganizacija, medunarodna organizacija, teroristic-
ka organizacija/nedrzavna paravojna organizacija
ili neki drugi akteri na svjetskoj pozornici. Po Cul-
lu, tradicionalna diplomacija predstavlja pokusaj
medunarodnog aktera da upravlja medunarodnim
okruzenjem putem angaZzmana s drugim medun-
arodnim akterom, dok je javna diplomacija pokusaj
medunarodnog aktera da upravlja medunarodnim
okruzenjem putem angazmana sa stranim javnos-
tima.

Jasna Jelisi¢ odreduje pojam javne diplo-
macije u kontekstu aktera: ,Da bi javna diplomati-
ja bila diplomatija, u aktivnosti koje ciljaju publiku u
inostranstvu mora direktno ili indirektno biti invol-
virana vlada, a da bi bila javna, ta publika moraju
biti gradani, a ne vliadine strukture ili politicka elita.”
Ona navodi da ,Sire definicije javne diplomatije po-
drazumijevaju transnacionalni impakt svih viadinih
i nevladinih aktivnosti u inostranstvu koje ukljucuju i
oblasti poput kulture i mode, sporta i interneta, a sto
sve u konacnici ima utjecaja na pruzanje podrske
vanjskoj politici“ (2012, pp. 37-38).

Javna diplomacija i propaganda

U teoriji i praksi javna diplomacija se Cesto
koristila kao sinonim za neke druge diplomatske,
politicke, vojne i komunikacijske aktivnosti poput
propagande, psiholoskog ratovanja, odnosa s jav-
no$¢€u, javnih poslova, medunarodnih informativnih
programa, i zbog toga je potrebno objasniti razlike i
diferencirati te termine.

Walter Lippmann 1953. piSe o diplomatama
koji u isti nivo stavljoju praksu javne diplomacije i
propagande, kao i psiholoskog ratovanja (Jelisi¢
2012, p.3). Radovan Vukadinovi¢ navodi da nekada
diplomatski potezi prate propagandne aktivnosti ili
se diplomatski sastanci organizuju u propagandne
svrhe (1998), te smatra da je propaganda uvijek u
funkciji Sirih vanjskopoliti¢kih ciljeva (2005).

AmeriCki diplomata Richard Hoolbrook
(2001), u tekstu ,Get the message out” objavijenom
u The Washington Postu, piSe o ulozi javne diplo-
macije u ratu protiv terorizma: ,Nazovite to javna
diplomacija, ili javni poslovi, ili psiholoski rat, ili ako
zaista Zelite biti potpuno otvoreni — propaganda”.
Dok Geoffu Berridge (2004) smatra da je javna di-
plomacija strana propaganda koju provode ili po-
duzimaiju diplomati.

Jedan od pionira americke javne diplo-
macije, John Brown (2008), postavlja pitanje da li
je Jjavna diplomacija” samo lijep nac¢in da se kaze
“propaganda”? On navodi da postoje neki zajed-
nicki elementi, ali i vrlo bitne razlike izmedu ovih
pojmova koje polarizira tako Sto pravi distinkciju
izmedu javne diplomacije u najboljem svjetlu i pro-
pagande u najgorem izdanju:

Tabela 2:
Uporedni prikaz javne diplomacijei propagande
(izvor. Brown, 2008; tabela Sahinpasié, 2016)

nom nivou diplomatskih odnosa. To se koristi kada
donosioci vanjskopolitickin odluka procijene da
bi se neki diplomatski problem efikasnije rijeSio uz
pokazivanje “meke moci”, nego koriStenjem alatki
iz arsenala tzv. “tvrde moéi” (eng. hard power) kao
Sto su politicki, vojni i ekonomski pritisci. To ukljucuje
pokazivanje dobre volje i komunikaciju sa javnos-
tima u drugoj zemlji, koje bi podstaknute efektima
“meke moci” trebale posredno da djeluju na prom-
jenu stavova donosioca odluka i vlasti u  svojoj
zemlji.

Javna diplomacija (u najboljoj formi)

Propaganda (u najgoroj formi)

Pruza publici u inozemstvu istinita, €injeni¢na izlaganja i obja-
$njenja o nacionalnoj spoljnoj politici i na¢inu Zivota u matic¢noj
zemlji

Publici u inozemstvu namece svoje propagandne poruke, esto
koriste€i ponavljanje i slogane

Podstic¢e razumijevanje na medunarodnom nivou

Propaganda koristi elemente kojim se demonizira vanjski svijet,
uz tvrdnju da nacija koja se propagandom glorificira ne moze
pogrijesiti

Aktivno slusa i ukljuéuje se u dijalog (s javnostima u zemilji
domagéina op.a.)

Kompleksna pitanja predstavlja na vrlo pojednostavljen nacin,
uklju€ujuéi i pitanja koja se odnose na historiju

Publici u inozemstvu objektivho prikazuje nacionalne uspjehe,
uklju€ujuci i one ostvarene na umijetni¢kom planu

Pogresno predstavlja istinu, ili €ak namjerno laze

Brown smatra da i javna diplomacija i pro-
paganda, i u svojim najboljim i najgorim forma-
ma, mogu postici kredibilitet kod publike. Medutim,
po njemu, razlika je u tome Sto javna diplomacija
postize dugorocni kredibilitet putem pazljive prez-
entacije Cinjenica i promisljene argumentacije na
posten nacin, a najgora propaganda postize krat-
koro¢ni kredibilitet falsifikovanjem i senzaciona-
lizmom, bez otkrivanja prave svrhe, i zbog toga je
nepostena. Brown navodi da je izuzetno tesko eval-
uirati efikasnost javne diplomacije i propagande.
On istiCe da je njegova distinkcija ,,najbolje-najgo-
re” bazirana na moralnim, a ne funkcionalnim ar-
gumentima. Smatra da za neke takav pristup ima
malu prakti¢nu vrijednost, posto po njemu, moral-
nost, ili postivanje istinitosti, ima malo veze s vanjs-
kom politikom (2008).

Javna diplomacija i koncepti “tvrde”,
“meke” i “pametne mo¢i”

Javna diplomacija se posmatra kroz prizmu
primjene tzv. “meke mo¢i” (eng. soft power), koja
predstavlja instrumentarij javnodiplomatskih alatki
koje mogu pomoc¢i u rjeSavanju otvorenih vanjsko-
politickih pitanja na bilateralnom ili multilateral-

Available Online, on

Koncept “meke mocCi” je uveo Joseph G. Nye,
90-tih godina 20. vijeka kao akademski pojam ko-
jim objasnjava sposobnost neke drzave da privuce
i ubijedi javnosti u drugoj drzavi. Po njemu “tvrda
moc¢”, koja predstavlja sposobnost prisile, raste iz
vojne ili ekonomske moci zemlje, dok “meka moc”
proizlazi iz atraktivhost njene kulture, politickih ide-
ala i politike koju ta zemlja vodi. “Meka mo¢&” moze
pomoci drzavama da odgovore na izazove teror-
izma i kriti€na globalna pitanja koja zahtijevaju
saradnju na multilateralnom planu (2004).

Nye (2004) razlikuje tri oblika ponasan-
jo meke moéi i to: nametanje dnevnog reda (eng.
agenda setting), privlacenje i ubjedivanje (per-
suazija). Postoje dva modela uticaja meke moéi na
ciljne javnosti: Prvi je direktni model gdje se nastoji
ubijediti lidere putem predstavljanja dobrodusno-
sti, harizme ili vjestine drugih lidera. Tu vaznu ulogu
imaju odnosi medu elitom i mreze. Drugi model,
koji se cesce koristi, je dvostepeni model, u kojem
se prvo utiCe na javnosti u drugim zemljoma, a one
potom vrse uticaj na svoje lidere. U tom kontekstu,
akteri poduzimaju razlicite aktivnosti da kreiraju

priviaénost i ,meku mo¢&” putem programa javne
diplomatije, medijskog emitovanja, te programa
razmjene i pomoci (2012).

Nye (2012) je razvio i koncept ,pametne
moci” (eng. “smart power”), koji ukljucuje razlicite
alakte tvrde i meke moci, poput integrisanja i um-
rezavanja diplomatije, odbrane i razvoja. Ernest J.
Wilson (2008) definira “pametnu mo¢” kao sposob-
nost aktera da kombinuju razlicite elemente “tvrde
moci” i “meke moci” na taj nacin da se njihovi efekti
pojacavaju medusobnim djelovanjem, Sto dopri-
nosi da se hamjerama aktera pristupa uspjesno i
efikasno. Na taj nacin, hibridnom kombinacijom ra-
zlicitin elemenata iz arsenala “tvrde moci” i “meke
moci”, sinhronizira se djelovanje i balansiranje ele-
menata moci, sto omoguéava vise uspjeha na dip-
lomatskom planu drzavi koja koristi “pametnu moc”,
nego onima koji koriste samo jednu vrstu mo¢i.

To je razvidno kod primjene diplomatske
taktike poznate po nazivu “mrkva i Stap” (eng.
carrot and stick). Izraz “mrkva i §tap” predstavlja
metaforiCan izraz kojim se u medunarodnim dip-
lomatskim i politickim odnosima Zeli opisati vrsta
diplomatske ponude suprotnoj strani, koja ukljucuje
kombinaciju nagrade i kazne za izazivanje Zeljenog
ponasanja. Na osnovu dobrog ponasanja ta strana
moze o¢ekivati da ée dobiti nagradu (“mrkva”), ili ée
biti kaznjena (“stap”) ako nisu ispunjena o&ekivanja
drugog aktera u diplomatskim odnosima. U kontek-
stu diplomacije, koncept nagrade (“mrkva”) pred-
stavlja manifestaciju “meke moéi”, a kazne (“stap”)
pokazivanja “tvrde moci” kroz politicke, vojne i ekon-
omske pritiske na protivnicku stranu. Sinhronizirana
kombinacija i balansiranja ovih elemenata se ogle-
da u primjeni “pametne moci”, koja uspostavlja
javnodiplomatsku ravnotezu izmedu “meke moci”
i tradicionalnog diplomatskog pritiska zasnovanog
na “tvrdoj moci” zemlje pregovaraca.

U kontekstu primjene “pametne moci” u jav-
noj diplomaciji, upravljanje komunikacijama (eng.
communications management) je kljuéno za bal-
ansiranje i komuniciranje elemenata “meke mocCi” i
“tvrde mocCi” ciljnim javnostima u stranoj zemlji.

Nye (2012) predstavlja tri faze javne diplo-
macije koje su vazne u implementaciji koncepta
~meke mo¢i” (vidi graf 1):

1. dnevna komunikacija, gdje je fokus na ob-
jasnjavanju odluka u domacoj i vanjskoj
politici; vrijeme se mjeri satima i danima

2. strateska komunikacija, i razvoj programa

Available Online, on

komuniciranja jednostavnih tema koji se
realizuje slicno kao politicka ili marketins-
ka kampanja; vrijeme se mjeri nedjeljoma,
mjesecima pa ¢ak i godinama

3. razvoj dugoro¢nih odnosa s kljuénim po-
jedincima putema programa kao Sto su
stipendije, programi razmjene, obuke, sem-
inari, konferencije i koristenje medijskih
kanala; vrijeme se mjeri tokom mnogo go-
dina pa ¢ak i decenija.

Graf 1.
3 kruga javne diplomatije po Nye-u (2012) (adap-
tirao Asim Sahinpasic)

dnevna
kemunikacija

Nye (2012) istice da svaka od ove tri faze
javne diplomacije igra vazinu ulogu pri pomoci
vladama da stvore privla€an imidz svoje zemlje koji
moze popraviti njene izglede za postizanje Zeljenog
ishoda.

Stratesko i digitalno upravljanje komunik-
acijama u javnoj diplomaciji

Stratesko upravljanje komunikacijoma i
odnosi s javnoScu se koriste kao klju¢ni komunik-
acijski instrumenti u javnoj diplomaciji. Odnosi s
javnos¢€u su u funkciji ,upravljanja komunikacijom
izmedu organizacije i njenih javnosti” (Grunig, Hunt,
1984, p.7). Po Cutlipu, Centeru i Broomu (20086, p.11),
~odnosi s javnos€u predstavljaju funkciju upravl-
janja Ciji je zadatak da uspostavija i njeguje uza-
jamno korisne veze izmedu organizacije i razli€itih
javnosti koje je okruZuju, i od kojih zavisi uspjeh ili
neuspjeh te organizacije.” Zoran Tomié¢ (2016, p.99)
predstavlja odnose s javhos€u kao ,proces komu-
niciranja organizacije s njezinom unutarnjom i van-
jskom javnoS€u u svrhu postizanja medusobnog
razumijevanja, izgradnje drustvene odgovornosti i
ostvarivanja zajednickih interesa.” Na osnovu ovih

tumacenja pojmova vidi se kako se strateskim up-
ravljanjem odnosima s javno$€u ispunjava i jav-
nodiplomatski zadatak povezivanja diplomatskih
organizacija sa javnostima u zemlji domacina.

Klju€nu ulogu u uspostavi javnodiplomatsk-
og komunikacijskog mosta sa javnostima igraju
mediji. Zrinka Vrabec-Mojzes (2008, p.176), navodi:
“Glavni instrumenti kojima se koristi javna diplo-
macija jesu mediji - osobito radio i televizija, filmovi,
knjige, brosure, magazini, kulturna, znanstvena i
obrazovna razmjena, ali i dijalog s odredenim cil-
jnim skupinama.”

Pri provodenju kampanja i strateSkom ko-
municiranju programa javne diplomacije koriste se
i druge netradicionalne forme diplomatskih aktiv-
nosti, za pridobijanje paZnje i povjerenja javnosti u
drugim zemljama. To ukljuCuje kulturnu diplomaciju
koja provodi programi kulturne i akademske razm-
jene, te ekonomska, sportska, medijska i digitalna
diplomacija. Javna diplomacija kreira komunik-
acijske mostove ka srcima i umovima javnosti u
zemljoma domacing, i zato je strateSko komunici-
ranje klju€ni faktor razvoja i unapredenja javnodip-
lomatskih aktivnosti svinh zemlja koje Zele osnafziti
svoje diplomatske pozicije na bilateralnom i multi-
lateralnom nivou.

U novije vrijeme, javnodiplomatske aktiv-
nosti nalaze veliku primjenu u virtualnim komu-
nikacijskim prostorima pri uspostavi i odrzavan-
ju bilateralnih i multilateralnih odnosa u globalnoj
diplomatskoj areni.

Online javna diplomacija podrazumijeva ko-
ristenje online komunikacijskih platforminainternetu
i informacijsko-komunikacijskih tehnologija za
realizaciju javnodiplomatskih aktivnosti. U teoriji
i praksi javne diplomacije, termini kao sto su dig-
italna, ili online (javna) diplomacija, kiberneti¢ka
(cyber) diplomacija, kao i e-diplomacija koriste se
kao sinonimi za online javnodiplomatske aktivnosti.

U e-diplomaciji web platforme i informacijs-
ko-komunikacijske tehnologije (IKT) pomazu u real-
izaciji diplomatskih ciljeva, a Hanson (2010) smatra
da je u svakoj kredibilnoj javnodiplomatskoj strate-
giji ili kampanji potrebno ukljuciti i e-diplomaciju.
Od aplikacije e-diplomacije koje su vazne za javnu
diplomaciju Hanson navodi drustvene medije kao
Sto su: Facebook, Twitter, YouTube, Digg, Flickr i
Twingly, te blogove i mobilne tehnologije.

AvqilubIeOnline,on o

Primjena koncepta ,meke” moci ima vaznu
ulogu i u kontekstu online javne diplomatije. Po
Nye-u (2012) pradoks koristenja javne diplomatije
u svrhu stvaranja ,meke” moci u globalno infor-
maticko doba jeste da decentralizacija i smanje-
na kontrola mogu biti kljuéne za stvaranje ,meke”
moci. Po njemu, gospodarenje ovom vrstom moci
je vazno, ali nije uvijek lako, narocito u kibernetic-
kom dobu.

Berridge (2004) navodi da odjeli zaduzeni
za javnu diplomaciju sve ¢esc¢e trebaju materijal za
elektronicke i online informacije usmjeravati izrav-
no vanjskom svijetu, posebno putem stranica mini-
starstava vanjskih poslova. U Digitalnoj strategiji
iz 2012. Ministarstvo vanjskih poslova Ujedinjenog
kraljevstva (eng. Foreign and Commonwealth Of-
fice-FCO) navodi da Zeli vidjeti digitalne elemente
ugradene u svaki element vanjsko-politickih aktiv-
nosti, Sto bi vodilo ka efikasnijem i otvorenijem radu
Ministarstva vanjskih poslova (FCO-a) koje moze u
potpunosti iskoristiti sve prednosti umrezenog svi-
jeta (vidi FCO, 2012).

Po Faticu (1999) kibernetika medunarod-
nih odnosa se direktno odrazava na diplomatiju jer
sugeriSe da tajnovita diplomatija nema vise smislaq,
i da je javnost diplomatije njena najve¢a moé. Po
njemu, tri osnovne karakteristke modela kibernet-
ike medunarodnih odnosa su: a) ubrzanje vreme-
na (reagovanje u virtualnoj stvarnosti i u virtuelnom
vremenu, paralelno sa vremenom stvarnog desa-
vanja), b) vaznost vizuelne slike ili imidzZa, i c) pov-
jerenje .

U ovom kontekstu vazno je determinirati i
javnu diplomaciju 2.0 (neki autori govore i o javnoj
diplomaciji 3.0 kao visoj fazi). Javna diplomacija 2.0
se odnosi na javnodiplomtske aktivnosti koje se ko-
municiraju putem drustvenih medija poput Face-
booka, Twittera, YouTube-a i drugih 2.0 platformi.
Glavna karakteristika web 2.0 drustvenih medija je
da omogucavaju interaktivnost s javnostima i par-
ticipaciju korisnika u kreiranju online sadrzaja, Sto
predstavlja posebne javnodiplomatske izazove za
organizacije koje Zele da koriste ove online plat-
forme za komunikaciju sa svojom publikom. | up-
ravo ta moguénost da publika moze komunicirati
sa posiljaocima poruke je ono §to predstavlja nove
izazove za praktiCare javne diplomacije.

Drustvene mreZe igraju sve vazniju ulogu u
javnoj diplomaciji. “Drzave u javnoj diplomaciji de-
setljeCima koriste elektronske medije i internet, ali je
posljednjih nekoliko godina naglo porasla popular-

nost drustvenih mreza preko kojih se moze privuci
pozornost ciljane publike na mnoga pitanja koja su
vazna za image jedne zemlje” (Glavas Kovagig, 2013,
p.62). Tu se posebno istice Twitter, pa je i jedan od
oblika online diplomacije 2.0 nazvan - Twiplomacy.

Nove platforme za interaktivnu, dvosmjer-
nu, komunikaciju bazirane na digitalnim online teh-
nologijoma i drustvenim medijima omogucavaju i
pojedincima da se uklju€e u javnodiplomatske ak-
tivnosti, Cime se osnazuje uloga i pozicija gradana
u medunarodnim odnosima. Payne, et. al, (2011)
smatraju da danas svaka osoba sa internet konek-
cijom moZe pokrenuti javnodiplomatsku inicijativu
putem online platformi i drustenih medija. Naravno,
treba voditi raCuna da u takve inicijative drzava i
ministarstva vanjskih poslova moraju biti ukljuce-
ni direktno ili indirektno da bi se to moglo definirati
kao aktivnost javne diplomacije.

Tradicionalne metode prezentiranja javne
diplomacije gube utjecaj, smatra Nabil Ayad (2012.
p.27), i sugerira diplomatama i ministarstvima van-
jskih poslova da budu online, zajedno sa viadama i
organizacijama, ako Zele da se njihova poruka Cuje,
jer takav koncept omogucava direktnu interakciju i
stratesku dijalosku komunikaciju s ciljnim javnosti-
ma.

Zakljuéak

Javna diplomacija se pojavljuje kao kon-
cept u udzbenicima diplomacije i medunarodnih
odnosa od druge polovine 20. stolje¢a, a u to vri-
jeme se pocinje koristiti i u diplomatskim praksama.
Vremenom, samo znacenje koncepta se mijenja-
lo. U hladnoratovskom periodu koncept je koriSten
kako bi se prosirile sfere utjecaja koristenjem pr-
venstveno elektronskih medija. Porastom uloge ne-
drzavnih aktera na nacionalnom i medunarodnom
planu, koncept javne diplomacije je prosiren da uk-
ljuci i aktivnosti ovih aktera. Vremenom, koncept je
postao sofisticiraniji, pa su viade €esto angazirale
PR agencije iz zemlje u kojoj su se provodile jav-
nodiplomatske aktivnosti, a sve kako bi se povecao
kredibilitet poruka koje se odasilju i kako bi se prikri-
lo ko, zapravo, provodi te aktivnosti. U novije vrijeme,
nakon napada od 1. septembra 2001, pojavile su se
dileme kod americkih teoretiCara i praktic¢ara na koji
nacin odgovoriti na teroristicke izazove i da li uopcte
nastaviti s praskom javne diplomacije, ili je uklopiti u
Siri okvir totalne dipomacije, koji uklju€uje korpora-
tivne marketinske procedure, psiholosko ratovanje,
upravljanje percepcijoma i metode ostvarivanja
stratesSkog uticaja. Nasuprot ovom pristupu, zagov-

AvqilubIeOnline,on o

ornici javne diplomatije istakli su nedostatke ovog
vojno-komunikacijskog pristupa, uklju¢ujuci i prob-
leme autoriteta i kontrole, odgovornosti i zalozili se
za koncept koji karakterise otvoren pristup i dijalos-
ka komunikacija sa javnostima u drugima zemlja-
ma, aktivnije ukljuCivanje aktera civilnog drustva
u javnodiplomatski dijalog, umreZavanje, te inten-
zivnije koriStenje novih informacijsko-komunikaci-
jskih tehnologija baziranih na internetu.

Odredivanje pojma javne diplomacije na-
je€¢esce se radi putem poredenja s tradicionalnom
diplomacijom. Dvije su sustinske razlike: (1) Klasi¢na
diplomacija bavi se uspostavljanjem i odrzavanjem
vanjskopoliti¢kih odnosa izmedu vlada dvaju ili vise
zemaljo, dok javna diplomacija nastoji uspostavi-
ti veze s javnostima u tim zemljoma. Za razliku od
tradicionalne diplomacije, javna diplomacija ne ko-
municira samo s vlastima, ve¢ i sa svim relevant-
nim nevladinim i ne-drzavnim akterima; (2) Pozici-
je komunikatora u tradicionalnoj i javnoj diplomaciji
su razli¢ite. U tradicionalnoj diplomaciji klju¢no je
diplomatsko osoblje, dok se u javnoj diplomaciji
angazuju pojedinci i organizacije iz svih sfera drust-
venog, kulturnog, sportskog i poslovnog miljea.

U pogledu odnosa javne diplomacije i pro-
pagande, nije jednostavno doci do zakljucka pos-
toji li sustinska razlika izmedu tih pojmova. S jedne
strane, odreden broj autora drzi da javna diplo-
macija je, zapravo, samo jedno lice propagan-
dih aktivnosti, a koje provode diplomati. Nasuprot
tome, drugi autori naglasavaju da postoje sli€nosti,
ali i bitne razlike izmedu ova dva pojma. Razlike se
ogledaju u tome da javna diplomacija nudi istinite
informacije javnostima, dok se propaganda ne
obazire na istinitost same poruke; zatim, da je cilj
javne diplomacije podsticanje medunarodnog ra-
zumijevanja dok propaganda nastoji velicati drzavu
i naciju iz koje potice, istovremeno demonizirajuci
protivnike; i konacno, javna diplomacija nastoji
potaknuti dijalog s domaéim javnostima, dok pro-
paganda nastoji pojednostaviti stvari €ine€i bilo
kakav dijalog izliSnim. Tako, naprimjer, EU pristup
javnoj diplomaciji podrazumijeva objasnjavanje EU
ciljeva, politika i aktivnosti i poticanje razumijevanja
tih ciljeva putem dijaloga s gradanima, grupama,
institucijama i medijima. lako se ovdje ne radi o dij-
alogu ravnopravnih, u kojem gradani drugih zemal-
ja mogu utjecati na ciljeve, politike i aktivnosti EU-q,
ipak se moze primjetiti da se ovako formuliran pris-
tup teSko moze ocijeniti kao propaganda.

Javna diplomacija se posmatra kroz prizmu
primjene koncepata “meke”, “tvrde” i “pametne”

moci drzava. Posljedni od ova tri koncepta, zapravo
objedinjuje prethodna dva. “Pametna” mo¢ ukljucu-
je razlicite alakte tvrde i meke moci, poput integri-
sanja i umrezavanja diplomatije, odbrane i razvo-
ja. U kontekstu primjene “pametne moc¢i” u javnoj
diplomaciji, upravljanje komunikacijoma je klju¢no
za balansiranje i komuniciranje elemenata “meke
moci” i “tvrde mocCi” ciljnim javnostima u stranoj
zemlji. Upravljanje komunikacijama, u tom kontek-
stu, uklju€uje: redovnu, dnevnu komunikaciju u kojoj
se objasnjavaju aktuelne politicke odluke; stratesku
komunikaciju koja stavlja fokus na odredenu temu;
razvoj dugoro¢nih odnosa koriStenjem medijskih
kanala, ali i uklju€ivanjem nemedijskih aktivnosti
kao §to su programi stipendiranja, razmjene, razlici-
tih obuka i sli¢no.

U novije vrijeme, javnodiplomatske aktiv-
nosti sve viSe se sele u online sferu, a termini kao
Sto su digitalng, ili online diplomacija, kiberneti¢-
ka diplomacija, kao i e-diplomacija koriste se kao
sinonimi za online javnodiplomatske aktivnosti. U
ovom kontekstu, javnodiplomatske aktivnosti su
putem online alata sve viSe direktho usmjerene na
ciljine javnosti u stranim zemljama, bez medijskih i
drugih posrednika. Takoder, zbog prirode online ko-
munikacijskih alata, ove aktivnosti sve vise postaju
i interaktivhe. U ovakvim okolnostima, pojavljuju se
i novi akteri u ovim aktivnostima, a to su pojedinci.
Ipak, njihove aktivnosti se mogu smatrati javnodip-
lomatskim samo ako drzava, direktno ili indirektno,
stoji iza ovih aktivnosti. No, sigurno je da pitanja ost-
varivanja interaktivnosti, pa i sve smislenijeg dijalo-
ga, s novim ciljnim grupama dobijaju na znacaju u
novom okruzZenju i da €e koncept javne diplomacije
morati odgovori na ove izazove ako Zeli da zadrZi
relevantnost.

Abstract

In this paper we analyze the concept of
public diplomacy in relation to the ideas of tradi-
tional diplomacy and propaganda, and examine
the meaning of this notion in the context of the ap-
plication of the concepts of soft, hard, and smart
power of states. Also, the management of the com-
munication process within the activities of public
diplomacy is analyzed, as well as the issue of the
relationship between the media and other commu-
nication channels and public diplomacy in the new
digital communication ecosystem. Public diplo-
macy is rapidly turning to online communication
channels and tools to reach the public in foreign
countries. It is increasingly recognized that tradi-
tional methods and techniques of communicating

Available Online, on

with the public are losing importance and that the
successful conduct of diplomatic activities increas-
ingly implies direct interaction with target groups.
This opens a new chapter in the development of the
concept of public diplomacy, and the issues of in-
teractivity and dialogue with new target groups is
becoming increasingly important.

Keywords: public diplomacy, propaganda,
diplomacy, communications management, online
diplomacy

